
	ՀՀ բարձր տեխնոլոգիական արդյունաբերության նախարարություն
	24.03.2022թ.

	
	N 01/10/2022-2022

	«Էլեկտրոնային առողջապահության համակարգում վարվող տվյալների բազայի ապանձնավորված տեղեկատվության կառավարման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում դիտողություններ ու առաջարկություններ չունի:
	Ընդունվել է ի գիտություն:

	[bookmark: _GoBack]ՀՀ արդարադատության նախարարություն
	14.04.2022թ.

	
	N /27.2/15361-2022

	1. Էլեկտրոնային առողջապահության համակարգում վարվող տվյալների բազայի ապանձնավորված տեղեկատվության կառավարման կարգը սահմանելու մասին» Հայաստանի Հանրապետության կառավարության որոշման նախագիծը նախատեսվում է ընդունել նորմատիվ իրավական ակտի տեսքով: Հիմք ընդունելով «Նորմատիվ իրավական ակտերի մասին» օրենքի 2-րդ հոդվածի 1-ին մասի համապատասխանաբար, 1-ին և 6-րդ կետերով սահմանվող նորմատիվ և ներքին իրավական ակտերի բնորոշումները և նկատի ունենալով, որ նախագիծը վերաբերում է էլեկտրոնային առողջապահության համակարգում վարվող տվյալների բազայի ապանձնավորված տեղեկատվության կառավարմանը, գտնում ենք, որ նախագիծն անհրաժեշտ է ընդունել ներքին իրավական ակտի տեսքով:
	1. Ընդունվել է:
Նախագիծը խմբագրվել է:

	2. Նախագծի նախաբանում նշված լիազորող նորմը ՀՀ կառավարությանը լիազորում է սահմանել էլեկտրոնային առողջապահության համակարգում առկա տվյալների բազայի ապանձնավորված տեղեկատվության կառավարման կարգը, մինչդեռ ներկայացված Նախագծով նախատեսվում են ոչ թե նշված տեղեկատվության կառավարման, այլ ապանձնավորված տվյալների բնութագրերի, անձնական տվյալների ապանձնավորման մեթոդների բնութագրերի, այդ մեթոդներին ներկայացվող պահանջների, ստացվող ապանձնավորված տվյալների հատկությունների պահանջերի վերաբերյալ դրույթներ: Ուստի, գտնում ենք, որ  նախագիծը բովանդակային առումով ամբողջությամբ ունի վերանայման կարիք:
	2.Ընդունվել է:
 Նախագիծը խմբագրվել է:

	3. Նախագծի վերնագրում, 1-ին կետում, ինչպես նաև դրանով հաստատվող կարգում «էլեկտրոնային առողջապահության համակարգում վարվող տվյալների բազայի…» ձևակերպումն անհրաժեշտ է փոխարինել «էլեկտրոնային առողջապահության համակարգում առկա տվյալների բազայի…» ձևակերպմամբ՝ նկատի ունենալով «Բնակչության բժշկական օգնության և սպասարկման մասին» օրենքի 8-րդ հոդվածի 1-ին մասի դրույթները:
	3.Ընդունվել է:
Նախագիծը խմբագրվել է:

	4. Նախագծով հաստատվող կարգի 5-րդ կետում «պահանջները ներառում են» բառերն առաջարկում ենք փոխարինել «պահանջներն են» բառերով:
	4.Ընդունվել է:
Նախագիծը խմբագրվել է: 

	5. Միևնույն ժամանակ հարկ է նշել, որ նախագծում առկա են բովանդակային առումով անհասկանալի մի շարք ձևակերպումներ, ինչպիսիք են օրինակ՝ «Անձնավորված տվյալները արդյունավետ կառավարելու համար անհրաժեշտ են բնութագրեր (հատկություններ), որոնք պահպանում են անձնական տվյալների հիմնական բնութագրերը», «անձնական տվյալների իմաստաբանություն», «ապանձնավորման հակառակ կողմը փոխարկելու հնարավորություն», «տվյալների զանգված» և այլն:
	5.Ընդունվել է:
Նախագիծը խմբագրվել է: 

	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	24.05.2022թ.

	«Էլեկտրոնային առողջապահության համակարգում առկա տվյալների բազայի ապանձնավորված տեղեկատվության կառավարման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:



